
Укытучылар өчен кулланма
Төзүчеләр: Игламова Әлфирә Фоат кызы – методист

         Гаряпова Галия Нәкыйф кызы – югары квалификацияле 

                                                татар теле һәм әдәбият укытучысы
            Рус мәктәбендәге  татар теле һәм әдәбият укытучылары

                      район методик берләшмәсе тарафынннан расланган

                     ( 2002  елның 30 ноябреннән 2 нче № протоколы)

Аңлатма 

    Рус телендә  сөйләшүче балаларны татарча сөйләшергә өйрәтүнең телдән әзерлек курсы өчен төзелгән бу кулланма сөйләгәнне тыңлап аңлау һәм сөйләм күнекмәләрен булдыруны күз алдында тота.
   8 темадан тәкъдим ителгән күнегүләр уку елының беренче яртыеллыгында үтелә.
    Һәр тема буенча диалогик һәм монологик сөйләмне үстерү буенча үрнәкләр һәр дәрестә аудиокассетадан тыңлап кабатлап барыла.
  Теманы тәмамлагач, күнегүләрне үзләштерү дәрәҗәсе билгеләнә.

                                                                    Телдән әзерлек курсы (1кл.)

Танышу. Мәктәп.

Диалог

– Исәнме! ( Таныш булыйк! )

- Исәнме!

- Синең исемең ничек?

- Минем исемем Коля.  Ә синең исемең ничек?

- Минем исемем Алеша. Синең фамилияң ничек?

- Минем фамилиям Николаев. Ә синең фамилияң ничек?

- Минем фамилиям Камаев. Син ничәнче сыйныфта укыйсың?

- Мин беренче сыйныфта укыйм. Ә син?

- Мин дә беренче сыйныфта укыйм.

- Рәхмәт. Менә без таныш.

Монолог
Бу тәрәзә. Тәрәзә зур. Ул пычрак түгел. Ул чиста. 
  Ә бу тәрәзә кечкенә. Ул да чиста.

Аудирование. Монолог.
Мин укучы малай/ кыз. Минем исемем ... , ә фамилиям ...  .  Миңа 7 яшь. Мин мәктәпкә барам, сыйныфка керәм. Дәрестә мин укыйм, китабым өстәлдә. Каләм белән дәфтәргә язам. Минем дәфтәрем чиста. Тагын тактага карыйм, укытучы апаны тыңлыйм. Буяу, кисточка белән рәсем ясыйм. Рәсемем бик матур. 

   Укытучы ападан сорыйм, басып торам, җавап бирәм, матур утырам.

“Дүртле”, “бишле” алам.

Диалог.

· Сәлам, Оля!

· Ә, Катя, сәлам! Хәерле иртә!

· Хәерле иртә! Синең хәлләрең ничек?

· Рәхмәт. Яхшы/Ярыйсы/Начар. Ә синең хәлләрең ничек?
· Рәхмәт, минем дә яхшы. Син кая барасың?

· Мин мәктәпкә барам. Ә син? /кая барасың?/

· Мин дә /мәктәпкә барам/

· Әйдә бергә барабыз!

· Әйдә.

                                                                       Телдән әзерлек курсы (1кл.)
Безнең гаилә.

Диалог.

· Оля! Бу кем? ( гаилә фотографиясе)

· Бу минем әнием./әтием,абыем, апам.../

· Синең әниең кем?

· Минем әнием пешерүче.

· Аның исеме ничек?

· Аның исеме Галина Петровна.

Монолог.

   Чәнечке шкафта ята. Роза чәнечкене шкафтан ала. Ул чәнечкене әнигә бирә. Әни чәнечкене ала. Чәнечке өстәлдә.

Аудирование. Монолог.
   Безнең гаиләдә алты кеше бар:әти, әни, дәү әти, дәү әни, энем һәм мин.

   Әни аш пешерә. Әти эшли. Мин аларга булышам: энем белән уйныйм. Аннары ул йоклый. Дәү әни шарф бәйли. Дәү әти китап укый.

    Кичен без ял итәбез, залда телевизор карыйбыз. Безнең гаилә бик тату.

Диалог.

· Исәнме, Коля!

· Исәнме, Таня! Мәктәпкә барасыңмы?

· Әйе. Ә син кая барасың?

· Мин дә мәктәпкә барам. Таня, әйт әле, вакыт күпме? / сәгать ничә?

· Сәгать иртәнге сигез.

· Рәхмәт.

· Исәнме, Сережа!

· Исәнме, Рәмзия!

· Син кая барасың?

· Китапханәгә.

· Әйдә, мин дә анда барам.

                                                                          Телдән әзерлек курсы ( 1 кл.)
Кеше. Тән әгъзалары.
Диалогик.

- Бу нәрсә?

- Бу кул.

- Бу кайсы кул?

- Бу уң кул.

- Ә бу кайсы кул?

- Ә бу сул кул.

· Бу кемнең кулы?

· Бу минем кулым.

· Кул нинди?

· Кул чиста/ пычрак

· Кулда ничә бармак бар?

· Кулда биш бармак бар.

· Ә ике кулда ничә бармак?

· Ике кулда ун бармак.

Монолог.

“ Иртән”

  Мин иртән торам. Зарядка ясыйм. Юынам: кулны, битне су белән, сабын белән юам, теш чистартам, сөлге белән сөртенәм. Мин тарак белән чәч тарыйм.
  Иртәнге ашны ашыйм. Мәктәпкә барам.

                                                                               Телдән әзерлек курсы ( 1кл.)
Авылда.

Аудирование. Монолог.

  Яз җитте. Балалар бакчага чыктылар. Мансур көрәк белән җир казый. Роза тырма белән тырмалый. Дамир лейка белән су сибә. Гөлшат һәм Ренат суган / кишер, чөгендер/ утырталар. Балалар тырышып эшлиләр.

  Көз җитте. Бакчада яшелчәләр, җиләк-җимешләр өлгерде. Малайлар көрәк белән казыйлар. Кызлар кишер( суган, чөгендер, бәрәңге) җыялар.
  Балалар бик шат.

Диалог.

· Син кайда яшисең?

· Мин авылда яшим.

· Авылның исеме ничек?

· Авылның исеме – Никольски.

· Авыл нинди?

· Авыл зур һәм матур.

· Авылда кемнәр яши?

· Авылда игенчеләр яши.

· Алар нишлиләр?

· Алар иген үстерәләр.

· Авылда нәрсәләр бар?

· Авылда мәктәп, клуб, китапханә, кибет бар.

· Хастаханә бармы?

· Юк, хастаханә юк. Даруханә бар.

Аудирование. Монолог.
Мин авылда яшим. Безнең авыл зур һәм матур. Авылның исеме Никольски. Ул Бизнә елгасы буена урнашкан. Безнең авылда клуб, китапханә, мәктәп, кибетләр бар. Тагын бездә ат заводы бар. Минем әни сыер савучы, ә әтием ат караучы. Абыем тракторчы, ә апам тәрбияче. Мин беренче сыйныфта укыйм. Миңа безнең авыл бик ошый.
Телдән әзерлек курсы ( 1кл.)

Өс- баш һәм аяк киемнәре

Диалог.

· Бу нәрсә?

· Бу чалбар.

· Чалбар нинди төстә?

· Чалбар яңа, матур.

· Бу кемнең чалбары?

· Бу минем чалбарым.

· Синең чалбарың бармы?

· Әйе, минем чалбарым бар.(Минем чалбарым юк.)

Диалог. Кибеттә.

Сатып алучы. Исәнмесез!

Сатучы. Исәнмесез! Хәерле көн! Сезгә нәрсә кирәк?

· Миңа күлмәк, оекбаш ... кирәк.

· Менә сезгә күлмәк, оекбаш... Сезгә итек кирәкме?

· Юк, миңа итек кирәкми, миңа яулык кирәк.

· Алыгыз.( Рәхим итеп алыгыз.) Сездән 10 сум.
· Рәхмәт. Сау булыгыз.
· Сау булыгыз! Тагын килегез!

Монолог.

· Иртән нишлисең? ( “Иртән” тексты)

· Көндез нишлисең? (“Мәктәптә” тексты)

· Кичен нишлисең? 

Мәктәптән кайтам, чишенәм, ашыйм. Әнигә булышам, ял итәм. Дәресләр әзерлим, рәсем ясыйм. Энем белән телевизор карыйм. Юынам да йоклыйм.

Телдән әзерлек курсы ( 1кл.)
Уеннар һәм уенчыклар.
Диалог.
· Бу нәрсә?
· Бу туп.

· Туп матурмы?

· Әйе, туп матур.

· Туп нинди?

· Туп түгәрәк, зәңгәр һәм кызыл.

· Бу кемнең шары?

· Бу минем шарым.

· Монда ничә шар?

· Монда бер шар.

Монолог.

Менә малай. Аның исеме Марат. Марат чана шуа.

Менә Павлик. Ул чаңгы шуа.

Бу – тау. Балалар тауда шуалар.

Аудирование. Монолог.

Мин туп алам.

Мин туп ыргытам.

                                      Мин барабан алам.

                                      Мин барабан кагам.

Мин уенчыклар белән кызык уйныйм.

Миңа бик күңелле.

Мин уенчыкларны тартмага салам.

Телдән әзерлек курсы( 1 кл.)

Авылда.
Диалог.
-Бу нәрсә?
-Бу яшелчә бакчасы.

- Монда нинди яшелчәләр үсә?

- Кыяр, помидор ... үсә.

- Бу нәрсә?

- Бу чөгендер.

- Ул нинди?

- Чөгендер зур, кызыл, тәмле.

- Болар кемнәр?

- Балалар.

- Алар нишлиләр?

- Алар кыяр җыялар.

-Кыярны кая салалар?

- Кыярны кәрҗингә ( чиләккә) салалар.

Монолог.

Менә ишегалды. Әни сыер сава. Гүзәл әнигә булыша. Ә мәче карап тора. Ул сөт ярата, аны көтеп утыра. Әби тавыклар ашата, ә Наил чебешләр ашата. Бабай белән әти койма ясыйлар. Бу гаилә бик тату.
Телдән әзерлек курсы ( 1 кл.)

Урманда.
Диалог.

· Саша, әйт әле, урманда нәрсәләр үсә?

· Урманда агачлар, чәчәкләр үсә.

· Бу агачмы?

· Әйе, бу агач.

· Бу нинди агач?

· Бу чыршы( агачы).

· Ул нинди?

· Ул биек, яшел, зур, матур.

- Ылыс кайда?

- Ылыс чыршыда, наратта.

- Яфрак кайда?

- Яфрак каенда, имәндә...

· Урманда нинди җәнлекләр яши?

· Урманда бүре, төлке, куян ... яши.

· Нинди кошлар бар?

· Монда тукран, күке бар.

· Син урманда нәрсәләр җыйдың?

· Мин урманда чәчәкләр, гөмбәләр, җиләкләр җыйдым.
